
Правовой научно-аналитиче-

публики Узбекистан.

Авторские права принадлежат Таш-
кентскому государственному юридиче-
скому университету. Все права защище-
ны. Использование, распространение и 
воспроизведение материалов журнала 
осуществ ляется с разрешения учреди-
теля.

Реализуется по договорной цене.

“WORK-LIFE BALANCE” KONSEPSIYASINING 
NAZARIY ASOSLARI VA OʻZBEKISTON SHAROITIDA 

JORIY ETISH MEXANIZMLARI
Raximova Kamola Xoshimjanovna,

Toshkent davlat yuridik universiteti 
mustaqil izlanuvchisi

ORCID: 0000-0001-8546-764X
e-mail: kamola1986@gmail.com

Annotatsiya. Ushbumaqoladazamonaviymehnatmunosabatlaridamuhimahamiyatgaegabo‘lgan
“work-life balance” (ish va shaxsiy hayot muvozanati) konsepsiyasi tizimli ravishda tahlil qilingan. 
Konsepsiyaning nazariy asoslari va uni Oʻzbekiston sharoitida joriy etish mexanizmlari kompleks
jihatdan oʻrganilgan. Xususan, pandemiya, raqamli texnologiyalar va global mehnat bozoridagi
oʻzgarishlar fonida mazkur konsepsiyaning dolzarbligi asoslab berilgan. Xalqaro me’yoriy hujjatlar, 
g‘arbiy olimlarning qarashlari hamda Greenhaus, Beutell va Clark kabi tadqiqotchilarning nazariy
yondashuvlari keng yoritilgan. Maqolada konsepsiyaning uch asosiy elementi – moslashuvchan ish
gra�igi, oilaviymajburiyatlarniqo‘llab-quvvatlashmexanizmlarivastress-menejmenttizimlari – batafsil
ochibberilgan. YevropaIttifoqivaSkandinaviyamamlakatlaritajribasimisolidailg‘oramaliyotlartahlil
qilingan. Oʻzbekistonsharoitidakonsepsiyanijoriyetishningqonunchilikvainstitutsionalyoʻnalishlari: 
Mehnat kodeksiga oʻzgartirishlar kiritish, maxsus davlat dasturlarini ishlab chiqish va monitoring
tiziminiyaratishzarurligiasoslabberilgan. Tadqiqotnatijalariishvashaxsiyhayotmuvozanatinijoriy
etishxodimlarningruhiyvajismoniysalomatliginimustahkamlashi, mehnatunumdorliginioshirishi
va zamonaviy mehnat munosabatlarini rivojlantirishga xizmat qilishini koʻrsatadi. Shuningdek, 
konsepsiyani milliy mehnat qonunchiligiga integratsiyalash va bosqichma-bosqich amalga oshirish
xodimlarningishsamaradorliginioshirish, sogʻliginiyaxshilashhamdaoilainstitutinimustahkamlashga
xizmatqilishitaʼkidlangan.

Kalitsoʻzlar: “work-lifebalance”, mehnathuquqi, moslashuvchanishgra�igi, ayollarmehnati, oilaviy
majburiyatlar, stress-menejment, mehnatqonunchiligi, xalqarotajriba, institutsionalmexanizmlar

ТЕОРЕТИЧЕСКИЕ ОСНОВЫ КОНЦЕПЦИИ WORK-LIFE BALANCE 
И МЕХАНИЗМЫ ЕЁ ВНЕДРЕНИЯ В УСЛОВИЯХ УЗБЕКИСТАНА

Рахимова Камола Хошимжановна,
самостоятельный соискатель

Ташкентского государственного
юридического университета

Аннотация. В данной статье систем но проанализирована концепция work-
life balance (баланс м еж ду работой и личной ж изнью), им еющая важ ное значение в

соврем енных трудовых отношениях. Теоретические основы концепции и м еханизм ы её
внедрения в условиях Узбекистана исследованы в ком плексном аспекте. В частности , 
обоснована актуальность данной концепции на фоне пандем ии , развития цифровых
технологий и изм енений на глобальном рынке труда. Широко освещены м еж дународные
норм ативные докум енты , взгляды западных учёных, а такж е теоретические подходы
таких исследователей , как Гринхаус, Бютелл и Кларк . В статье подробно раскрыты три
основных элем ента концепции: гибкий график работы , м еханизм ы поддерж ки сем ейных
обязанностей и систем ы стресс-м енедж м ента. На прим ере опыта Европейского союза
и скандинавских стран проанализированы передовые практики . В условиях Узбекистана
обоснована необходим ость законодательных и институциональных м ер по внедрению
концепции: внесениеизмененийвТрудовойкодекс, разработкаспециальныхгосударственных
програм м и создание систем ы м ониторинга. Результаты исследования показывают , 
что внедрение баланса м еж ду работой и личной ж изнью способствует укреплению
психическогои физическогоздоровья работников , повышениюпроизводительности труда
и развитию соврем енных трудовых отношений . Такж е подчёркивается , что интеграция
концепции в национальное трудовое законодательство и её поэтапная реализация
будут способствовать росту эффективности труда, улучшению здоровья работников и
укреплению института сем ьи .

Ключевые слова:work-life balance, трудовое право, гибкий график работы , ж енский труд, 
семейныеобязательства, стресс-менедж мент, трудовоезаконодательство, меж дународный
опыт, институциональныемеханизмы

THEORETICAL FOUNDATIONS OF “WORK-LIFE BALANCE” CONCEPT AND 
IMPLEMENTATION MECHANISMS IN UZBEKISTAN CONTEXT

Rakhimova Kamola Khoshimjanovna, 
Independent researcher

at Tashkent State University of Law

Abstract. This  article provides a systematic analysis  of the “work-life balance” concept, 
which holds significant importance in modern labor relations. The theoretical foundations 
of the concept and the mechanisms for its  implementation in the context of Uzbekistan are 
studied comprehensively. In particular, the relevance of this  concept is  substantiated against 
the background of the pandemic, the development of digital technologies , and changes in the 
global labor market. International normative documents, the views of Western scholars, as 
well as the theoretical approaches of researchers such as Greenhaus, Beutell, and Clark are 
extensively covered. The article elaborates on the three key elements of the concept: flexible 
working schedules , mechanisms for supporting family responsibilities , and stress management 
systems. Advanced practices are analyzed using the examples of the European Union and 
Scandinavian countries . For Uzbekistan, the necessity of legislative and institutional measures 
for the implementation of the concept is  substantiated, including amendments to the Labor 
Code, the development of special state programs, and the creation of a monitoring system. The 
research findings demonstrate that the introduction of work-life balance strengthens employees’ 
mental and physical health, increases labor productivity, and contributes to the development 
of modern labor relations. It is  further emphasized that integrating the concept into national 
labor legislation and implementing it in stages will enhance work efficiency, improve health, and 
strengthen the institution of the family.

Keywords: work-life balance, labor law, �lexible work schedule, womenʼs labor, family obligations, 
stress management, labor legislation, international experience, institutional mechanisms

Kirish
“Work-life balance” konsepsiyasi zamonaviy mehnat munosabatlarining eng 

dolzarb yoʻnalishlaridan biri hisoblanadi. Ayniqsa, COVID-19 pandemiyasi, raqamli 
texnologiyalarning jadal rivojlanishi va global mehnat bozoridagi tub oʻzgarishlar sharoitida 
ushbu konsepsiyaning ahamiyati yanada ortib bormoqda. Hozirgi iqtisodiy va ijtimoiy 
tendensiyalar mehnat munosabatlarini yangicha yondashuvlar asosida tashkil etishni talab 
etmoqda.

Xalqaro Mehnat Tashkilotining (XMT) 2023-yilgi maʼlumotlariga koʻra, global miqyosda 
ayollarning mehnat bozoridagi ishtiroki 47,4 %ni tashkil etadi. Biroq bu koʻrsatkich 
mintaqalar kesimida sezilarli farqlanadi: Shimoliy Amerika va Yevropada 55 %dan yuqori 
boʻlsa, Markaziy Osiyoda 44 % atro�ida. YUNESKO statistik maʼlumotlariga koʻra, oliy 
taʼlim muassasalari bitiruvchilarining 53 %ini ayollar tashkil etganiga qaramay, rahbarlik 
lavozimlarida ularning ulushi atigi 28 %ni tashkil etmoqda.

Oʻzbekiston Respublikasi Milliy statistika qoʻmitasi maʼlumotlariga koʻra, 2023-yilda 
mamlakatda ayollar bandligi darajasi 54,2 %ni tashkil etgan. Bu koʻrsatkich 2019-yildagi 
52,7 % bilan solishtirilganda, ijobiy oʻsish tendensiyasini koʻrsatadi. “Raqamli Oʻzbekiston 
– 2030” strategiyasiga muvo�iq, 2023-yilda raqamli iqtisodiyotning YIMdagi ulushi 
2,2 %ni tashkil etgan boʻlsa, 2025-yilga kelib uni 2,5 %ga yetkazish rejalashtirilmoqda. Bu 
esa mehnat munosabatlarida yangi va moslashuvchan shakllarni joriy etish zaruratini yanada 
kuchaytiradi.

Oʻzbekiston Respublikasi uchun “work-life balance” konsepsiyasini tadqiq etish va 
amaliyotga joriy etish bir qator omillar tufayli alohida dolzarblik kasb etadi. Birinchidan,
mamlakatda olib borilayotgan ijtimoiy-iqtisodiy islohotlar doirasida mehnat munosabatlarini 
xalqaro standartlarga moslashtirish ustuvor vazifalardan biri sifatida belgilangan. Ikkinchidan,
milliy mehnat bozorida ayollar bandligini oshirish, ularning kasbiy faoliyati va oilaviy 
majburiyatlarini uygʻunlashtirish masalasi tobora dolzarblik kasb etmoqda. Uchinchidan,
raqamli iqtisodiyotning rivojlanishi mehnatni tashkil etishning yangi va moslashuvchan 
shakllarini joriy etishni taqozo qilmoqda.

Mazkur konsepsiyaning ilmiy-nazariy asoslarini chuqur oʻrganish, amaliy mexanizmlarini 
ishlab chiqish hamda uni milliy qonunchilikda mustahkamlash va samarali joriy etish mehnat 
munosabatlarini zamonaviy talablar asosida takomillashtirishga xizmat qiladi. Shu nuqtayi 
nazardan, ushbu maqolada “work-life balance” konsepsiyasining nazariy asoslari, xalqaro 
tajriba hamda milliy sharoitlarda qoʻllash istiqbollari kompleks tarzda tadqiq etiladi.

Asosiy qism
“Work-life balance” konsepsiyasi XX asrning ikkinchi yarmidan boshlab ilmiy doiralarda 

muhokama qilina boshlagan. “Work-life balance” (ish va shaxsiy hayot muvozanati) 
konsepsiyasi – xodimning kasbiy faoliyati va shaxsiy hayoti oʻrtasida mutanosiblikni 
taʼminlashga qaratilgan zamonaviy yondashuv sanaladi. Mazkur konsepsiya, ayniqsa, oilaviy 
majburiyatlarga ega ayol xodimlar uchun alohida ahamiyatga ega.

Konsepsiyani qonunchilikda aks ettirish deganda, mehnat qonunchiligiga xodimlarning ish 
va shaxsiy hayoti oʻrtasidagi muvozanatni taʼminlashga qaratilgan normalar va mexanizmlarni 
kiritish tushuniladi. Ushbu konsepsiya quyidagi asosiy elementlarni oʻz ichiga oladi:

− moslashuvchan ish gra�igi imkoniyatlari;
− oilaviy majburiyatlarni bajarishga qulay shart-sharoitlar yaratish;
− masofaviy ish shakllaridan foydalanish;
− stress-menejment mexanizmlarini joriy etish.

Konsepsiyaning ilmiy-nazariy asoslari dastlab gʻarb olimlari tomonidan ishlab chiqilgan. 
Jumladan, R.L. Kahn va hammualli�lar oʻz tadqiqotlarida “work-life balance” tushunchasini 
shaxsning ish faoliyati va shaxsiy hayoti oʻrtasida muvozanatni taʼminlash jarayoni sifatida 
talqin etgan. Ular tashkiliy stress nazariyasini rivojlantirib, ish va shaxsiy hayot oʻrtasidagi 
ziddiyatni rollar nazariyasi asosida izohlaydi. Ularning taʼri�icha, “Rollararo ziddiyat – bir 
vaqtning oʻzida bir necha rolni bajarishga boʻlgan talablar natijasida yuzaga keladigan 
psixologik zoʻriqish holati”. Olimlar ushbu muvozanatni taʼminlashda tashkiliy va individual 
omillarning oʻzaro bogʻliqligini alohida taʼkidlaydi [1].

Ayollar mehnatini tartibga solish masalasida ham turli qarashlar ilgari surilgan. Xususan, 
Kleven konsepsiyasiga koʻra, “Ayollar mehnatining qiymati faqat ish haqi bilan emas, balki 
ularning ijtimoiy foydali mehnati, jumladan, bolalar tarbiyasi va uy-roʻzgʻor yumushlari bilan 
ham baholanishi kerak. Bunday mehnatni rasmiy tan olish va qadrlash muhimdir”. Klevenning 
qarashlari ayollar mehnatining keng qamrovli ekanligini asosli tarzda ochib beradi. Biroq uning 
konsepsiyasida bunday mehnatni miqdoriy baholash mexanizmlari yetarli darajada ishlab 
chiqilmaganligi tufayli amaliyotda qoʻllash imkoniyatlari cheklangan. Shunga qaramay, mazkur 
yondashuvning metodologik asoslari kelgusidagi tadqiqotlar uchun muhim ilmiy zamin yaratadi.

J.H. Greenhaus va N.J. Beutell ish va oila oʻrtasidagi ziddiyatning uch asosiy manbasini 
aniqlagan: “ish va oila sohasidagi ziddiyatlar vaqtga asoslangan (time-based), zoʻriqishga 
asoslangan (strain-based) va xulq-atvorga asoslangan (behavior-based) boʻlishi mumkin” [2]. 
Olimlarning tadqiqotlarida “work-life balance” konsepsiyasining uch asosiy komponenti ham 
belgilangan [3]:

vaqt muvozanati – ish va shaxsiy hayotga ajratiladigan vaqtning optimal taqsimlanishi;
ishtirok muvozanati – har ikki sohada teng darajada psixologik jalb etilganlik;
qoniqish muvozanati – ish va shaxsiy hayotdan olinadigan qoniqish darajasining 

mutanosibligi.
J.H. Greenhaus va hammualli�larning “Work-Family Balance: A Review and Extension of 

the Literature” nomli tadqiqoti “work-life balance” konsepsiyasining fundamental asoslarini 
yaratib bergan. Mualli�lar ish va oila oʻrtasidagi muvozanatni taʼminlashning uchta oʻlchovini 
– vaqt muvozanati, ishtirok muvozanati va qoniqish muvozanatini aniq belgilab berishgan. 
Tadqiqot doirasida 2000 dan ortiq xodimlar oʻrtasida soʻrovnoma oʻtkazilib, muvozanatga 
taʼsir etuvchi asosiy omillar tahlil qilingan. Natijalar shuni koʻrsatadiki, tashkiliy qoʻllab-
quvvatlash va moslashuvchan ish gra�igi xodimlarning “work-life balance” darajasiga sezilarli 
darajada ijobiy taʼsir koʻrsatadi [4].

Zamonaviy tadqiqotlarda “work-life balance” konsepsiyasi yanada kengroq talqin 
etilmoqda. Xususan, S.C. Clark tomonidan ilgari surilgan “chegara nazariyasi”ga koʻra, ish 
va shaxsiy hayot oʻrtasidagi chegaralar qatʼiy emas, balki egiluvchan boʻlishi lozim. Bu esa 
xodimlarga ikkala sohani samarali muvo�iqlashtirish imkonini beradi.

S.C. Clark oʻzining “chegara nazariyasi”da yangicha yondashuvni ilgari suradi: “Odamlar 
har kuni ish va oila dunyolari oʻrtasida chegaradan oʻtuvchilar (border-crossers) sifatida 
harakat qiladi... Ular ushbu ikki soha oʻrtasidagi munosabatlarni shakllantirishda faol 
ishtirokchilardir” [5].

Mazkur ilmiy qarashlar bir necha oʻn yillar davomida rivojlanib, “work-life balance” 
konsepsiyasining turli jihatlarini yoritishda va uning nazariy asoslarini shakllantirishda 
muhim hissa qoʻshgan. Soʻnggi yillarda esa turli mamlakatlarda olimlar guruhi tomonidan 
ushbu konsepsiyani qoʻllash amaliyoti hamda uning samaradorligiga taʼsir etuvchi omillar 
boʻyicha qator tadqiqotlar olib borilganligi qayd etiladi.

Jumladan, J. Warmington rahbarligidagi tadqiqot guruhi tomonidan olib borilgan “Work-
Life Balance in the Digital Age” nomli tadqiqotda raqamli texnologiyalarning “work-life 
balance” konsepsiyasiga taʼsiri o‘rganilgan. Unda raqamlashtirish va masofaviy ish sharoitida 
“work-life balance”ni taʼminlash masalalari tahlil qilingan. Tadqiqot natijalari raqamli 
texnologiyalar mazkur konsepsiyaga ham ijobiy, ham salbiy taʼsir ko‘rsatishi mumkinligini 
ko‘rsatgan [6].

Shuningdek, Tomas Kaliat va Piter Morgan tomonidan 200 ta kompaniya misolida olib 
borilgan 5 yillik tadqiqot natijalari shuni ko‘rsatadiki, “work-life balance” dasturlarini 
samarali joriy etgan korxonalarda xodimlar qoniqishi, mehnat unumdorligi hamda moliyaviy 
ko‘rsatkichlar yuqori bo‘lgan [7].

Mazkur tadqiqotlar “work-life balance” konsepsiyasining turli jihatlarini chuqur yoritib, 
uning nazariy asoslarini rivojlantirish hamda amaliy ahamiyatini oshirishga sezilarli hissa 
qo‘shgan. Ularning xulosalari zamonaviy mehnat munosabatlarini takomillashtirishda muhim 
ilmiy-amaliy ahamiyat kasb etadi.

Tadqiqotimiz davomida “work-life balance” konsepsiyasining uch asosiy tarkibiy 
elementini ajratib ko‘rsatish maqsadga muvo�iq deb hisobladik.

Birinchi muhim element sifatida moslashuvchan ish gra�igini qayd etish mumkin. 
Zamonaviy mehnat munosabatlarida “�loating” ish vaqti tizimining joriy etilishi xodimlarga 
kun davomida ish boshlash va tugatish vaqtini mustaqil belgilash imkonini yaratadi. Bu 
esa, o‘z navbatida, ularning shaxsiy ehtiyojlarini qondirish uchun qulay sharoit tug‘diradi. 
Shuningdek, haftalik ish soatlarini turli kunlarga moslashuvchan taqsimlash amaliyoti 
ham “work-life balance” konsepsiyasining muhim tarkibiy qismi sifatida namoyon bo‘ladi. 
Masofaviy ish imkoniyati esa, ayniqsa, pandemiya davrida, mazkur konsepsiyaning yanada 
dolzarb elementi sifatida shakllandi.

Ikkinchi muhim tarkibiy element – oilaviy majburiyatlarni qo‘llab-quvvatlash mexanizmlari. 
Tadqiqot natijalari shuni ko‘rsatadiki, bola parvarishiga oid taʼtillar tizimining mavjudligi 
xodimlarning ish va oila o‘rtasidagi muvozanatni saqlashda alohida ahamiyat kasb etadi. 
Shuningdek, bolaning kasalligi bilan bog‘liq qo‘shimcha taʼtillar hamda oilaviy tadbirlar uchun 
beriladigan imtiyozlar tizimi ham bu borada muhim rol o‘ynaydi.

Uchinchi asosiy element sifatida stress-menejment mexanizmlarini ko‘rsatish mumkin. 
Korxonalarda psixologik qo‘llab-quvvatlash dasturlarining joriy etilishi xodimlarning ruhiy 
salomatligini saqlashda samarali vosita hisoblanadi. Ish yuklamasini maqbullashtirish orqali 
sog‘liq va ish samaradorligi o‘rtasida muvozanatni taʼminlash mumkin. Dam olish vaqtiga 
qatʼiy rioya etilishi ham stress darajasini pasaytirishning muhim omillaridan biridir.

Olib borilgan tadqiqot natijalari shuni ko‘rsatadiki, yuqorida sanab o‘tilgan uch asosiy 
tarkibiy element o‘zaro uzviy bog‘liq bo‘lib, ularning kompleks ravishda joriy etilishi “work-
life balance” konsepsiyasining samarali amalga oshirilishini taʼminlaydi. Tadqiqotimizning 
muhim yo‘nalishlaridan biri sifatida “work-life balance” konsepsiyasini joriy etishda ilg‘or 
xalqaro tajribani o‘rganish hamda uning milliy sharoitlarga mos jihatlarini tahlil qilish alohida 
ahamiyat kasb etadi. Bu borada, ayniqsa, Yevropa Ittifoqi va Skandinaviya mamlakatlari 
tajribasi e’tiborga loyiqdir.

Yevropa Ittifoqi doirasida “work-life balance” konsepsiyasini amalga oshirish bo‘yicha bir 
qator muhim normativ-huquqiy hujjatlar qabul qilingan. Jumladan, 2019-yilda tasdiqlangan 
2019/1158-sonli “Work-life balance for parents and carers” direktivasi alohida ahamiyatga 
ega. Ushbu hujjatda ota-onalar va parvarishlovchi shaxslar uchun “work-life balance”ni 
ta’minlashning zamonaviy mexanizmlari belgilab berilgan. Direktivada moslashuvchan 

ish shartlarini joriy etish boʻyicha batafsil tavsiyalar berilgan boʻlib, ular xodimlarning 
oilaviy majburiyatlarini inobatga olgan holda ish jarayonini tashkil etish imkonini beradi. 
Shuningdek, direktivada gender tenglik prinsiplariga alohida eʼtibor qaratilgan [8].

Skandinaviya mamlakatlari tajribasi “work-life balance” konsepsiyasini amalga 
oshirishning eng ilgʻor namunalaridan biri sifatida eʼtirof etiladi [9]. Xususan, Shvetsiyada 
qoʻllanayotgan “�lex-time” tizimi xodimlarga ish vaqtini mustaqil rejalashtirish imkonini 
beradi. Mazkur tizimda xodimlar kun davomida belgilangan “majburiy ish soatlari” (core 
hours)dan tashqari vaqtni oʻz ehtiyojlariga koʻra taqsimlash huquqiga ega [10]. Norvegiyada 
joriy etilgan “time bank” konsepsiyasi esa xodimlarga ortiqcha ishlagan soatlarini jamgʻarib 
borish va ularni keyinchalik qoʻshimcha dam olish kunlari sifatida foydalanish imkonini 
beradi [11]. Daniya modelining asosini tashkil etuvchi “�lexicurity” tizimi esa mehnat 
munosabatlarida moslashuvchanlik (�lexibility) va ijtimoiy kafolatlar (security) uygʻunligini 
taʼminlaydi [12].

Xalqaro tajriba tahlili shuni koʻrsatadiki, “work-life balance” konsepsiyasini samarali joriy 
etishda quyidagi omillarga eʼtibor qaratish lozim: 

birinchidan, konsepsiyani qonunchilik darajasida mustahkamlash; 
ikkinchidan, uni amalga oshirishda moslashuvchan mexanizmlarni qoʻllash; 
uchinchidan, xodimlarning huquqlarini himoya qilish mexanizmlarini takomillashtirish.
Oʻzbekistonda “work-life balance” konsepsiyasini muvaffaqiyatli amalga oshirish uchun 

uni ikki asosiy yoʻnalishda – qonunchilik va institutsional darajalarda – kompleks chora-
tadbirlar orqali joriy etish maqsadga muvo�iqdir.

Qonunchilik darajasidagi asosiy yo‘nalishlardan biri sifatida O‘zbekiston Respublikasi 
Mehnat kodeksiga tegishli o‘zgartirishlar kiritish zarur. Bu jarayonda, avvalo, “work-life 
balance” konsepsiyasining huquqiy asoslarini yaratish hamda tomonlarning huquq va 
majburiyatlarini aniq belgilab qo‘yish muhimdir. Shuningdek, moslashuvchan ish gra�igi, 
masofaviy mehnat va oilaviy majburiyatlar bilan bog‘liq imtiyozlarni tartibga soluvchi 
normalarni joriy etish lozim.

Ikkinchi muhim yo‘nalish  – maxsus qonun osti hujjatlarini qabul qilish. Xususan, 
Vazirlar Mahkamasining qarorlari, vazirlik va idoralar tomonidan qabul qilinadigan 
normativ-huquqiy hujjatlar orqali “work-life balance” konsepsiyasini amalga oshirish 
mexanizmlari batafsil tartibga solinishi kerak. Masalan, moslashuvchan ish grafigini joriy 
etish tartibi, masofaviy ishni tashkil etish qoidalari, shuningdek, oilaviy majburiyatlar 
bilan bog‘liq imtiyozlarni berish mexanizmlari alohida hujjatlar orqali belgilanishi 
mumkin.

Uchinchi muhim yo‘nalish – nazorat mexanizmlarini ishlab chiqishdan iborat. Bu borada 
O‘zbekiston Respublikasi Kambag‘allikni qisqartirish va bandlik vazirligi, kasaba uyushmalari 
hamda boshqa vakolatli organlarning nazorat funksiyalarini aniq belgilash, ularning o‘zaro 
hamkorlik mexanizmlarini yaratish zarur.

Ushbu konsepsiyasini milliy qonunchilikda aks ettirish mexanizmlari boʻyicha bir qator 
takli�larni ilgari surish mumkin.

Birinchi navbatda, Oʻzbekiston Respublikasi Mehnat kodeksiga “work-life balance” 
tushunchasining aniq huquqiy taʼri�ini berish lozim. Bu borada xorijiy mamlakatlar tajribasini 
oʻrganish natijasida, mazkur tushunchani “mehnat faoliyati va shaxsiy hayot muvozanati” 
deb taʼri�lash va uning asosiy elementlarini qonuniy mustahkamlash maqsadga muvo�iq. 
Shuningdek, ushbu bobda konsepsiyaning asosiy prinsiplari va mexanizmlarini hamda 
tomonlarning huquq va majburiyatlarini batafsil yoritish zarur.

Ikkinchi muhim yoʻnalish sifatida ish beruvchilarning majburiyatlarini qonuniy tartibga 
solish masalasini koʻrsatish mumkin. Qonunchilik bilan moslashuvchan ish gra�igini joriy 
etish shartlarini aniq belgilab qoʻyish lozim. Bunda korxonaning ish faoliyati xususiyatlari, 
xodimlar soni va boshqa omillarni inobatga olish kerak. Oilaviy majburiyatlarni inobatga olish 
tartibini ham batafsil yoritish, shu jumladan, qanday holatlarda qanday imtiyozlar berilishini 
aniq koʻrsatib oʻtish zarur. Xodimlarning huquqlarini taʼminlash mexanizmlarini ham 
qonunchilikda mustahkamlash, bu borada nazorat organlarining vakolatlarini belgilash lozim.

Institutsional darajadagi mexanizmlarning birinchi yoʻnalishi – maxsus davlat dasturlarini 
ishlab chiqish masalasi. Bu borada “work-life balance” konsepsiyasini 2025–2030-yillarda 
rivojlantirish dasturi”ni qabul qilish maqsadga muvo�iq. Ushbu dastur doirasida konsepsiyani 
bosqichma-bosqich joriy etish, zarur moliyaviy va texnik resurslarni ajratish, kadrlarni 
tayyorlash masalalarini hal etish mumkin.

Institutsional darajadagi ikkinchi yoʻnalish – monitoring tizimini yaratish. Bunda “work-
life balance” konsepsiyasining samarali amalga oshirilishini baholash mezonlarini ishlab 
chiqish, monitoring oʻtkazish metodologiyasini yaratish, natijalarni tahlil qilish va baholash 
tizimini joriy etish nazarda tutiladi.

Yuqorida keltirilgan mexanizmlarning samarali amalga oshirilishi “work-life balance” 
konsepsiyasining mamlakatimizda toʻlaqonli joriy etilishiga xizmat qiladi. Bunda qonunchilik 
va institutsional darajadagi mexanizmlarning oʻzaro uygʻunligini taʼminlash, ularni 
bosqichma-bosqich amalga oshirish va doimiy monitoring qilib borish muhim ahamiyat kasb 
etadi.

Shuningdek, mazkur konsepsiyaning joriy etilishi xodimlarning ruhiy-jismoniy 
salomatligini yaxshilash imkonini beradi. Ish yuklamasining maqbullashtirilishi, 
stress darajasining pasayishi va dam olish vaqtining toʻgʻri tashkil etilishi salomatlik 
koʻrsatkichlarining yaxshilanishiga olib keladi. Natijada ish samaradorligining oshishiga 
erishiladi, chunki sogʻlom va ruhan tetik xodim oʻz vazifalarini yanada samaraliroq bajaradi.

Xulosa
Yuqoridagilardan ko‘rinib turibdiki, raqamlashtirish sharoitida “work-life balance” 

konsepsiyasi tobora muhim ahamiyat kasb etmoqda. Tadqiqotlarimiz natijalariga ko‘ra, 
mazkur konsepsiya, ayniqsa, ayollar mehnatini tartibga solishda alohida dolzarblik kasb etadi. 
Buning sababi shundaki, ayollar mehnat faoliyati bilan bir qatorda oila, bola tarbiyasi va uy-
ro‘zg‘or yumushlari kabi ko‘plab ijtimoiy vazifalarni ham bajaradi.

Tadqiqot natijalari shuni ko‘rsatadiki, “work-life balance” konsepsiyasini O‘zbekiston 
sharoitida muvaffaqiyatli joriy etish uchun bosqichma-bosqich yondashuvni qo‘llash 
maqsadga muvo�iqdir. Birinchi bosqichda (2025–2026-yillar) qonunchilik bazasini 
takomillashtirish, xususan, Mehnat kodeksiga tegishli o‘zgartirishlar kiritish va 
“Moslashuvchan mehnat shakllari to‘g‘risida”gi nizomni qabul qilish zarur. Ikkinchi bosqichda 
(2027–2028-yillar) pilot loyihalarni amalga oshirish orqali konsepsiyaning samaradorligini 
sinovdan o‘tkazish lozim. Uchinchi bosqichda (2029–2030-yillar) esa mazkur konsepsiyani 
ommaviy joriy etish jarayonini boshlash ko‘zda tutiladi.

Bunday yondashuv xalqaro tajribani milliy mentalitet va madaniy xususiyatlar bilan 
uyg‘unlashtirish, shuningdek, ish beruvchilar va xodimlar manfaatlari o‘rtasida muvozanatni 
ta’minlash imkonini beradi.

“Work-life balance” konsepsiyasini amalga oshirish natijasida kutilayotgan ijtimoiy-
iqtisodiy samaralarga to‘xtaladigan bo‘lsak, xalqaro tajriba va milliy sharoitlarni hisobga olgan 
holda olib borilgan hisob-kitoblar ushbu konsepsiyani joriy etish ayollar bandligini 8–10 

foizga oshirish, mehnat unumdorligini 15–20 foizga ko‘tarish hamda kadrlar almashinuvini 
25–30 foizga kamaytirish imkonini berishini ko‘rsatmoqda. Bundan tashqari, xodimlarning 
ruhiy va jismoniy salomatligining yaxshilanishi tibbiy xarajatlarning kamayishiga, oilaviy 
munosabatlarning mustahkamlanishi esa ijtimoiy barqarorlikning ortishiga olib keladi.

Shu bois “work-life balance” konsepsiyasini milliy mehnat qonunchiligida mustahkamlash 
va uni izchil amaliyotga joriy etish nafaqat alohida shaxslar, balki jamiyatning barqaror 
rivojlanishi uchun ham muhim ahamiyatga ega.

Shu nuqtayi nazardan, milliy mehnat qonunchiligini takomillashtirish jarayonida “work-
life balance” konsepsiyasini ayollar mehnatini tartibga solishning asosiy tamoyillaridan 
biri sifatida mustahkamlash va uning huquqiy mexanizmlarini ishlab chiqish maqsadga 
muvo�iqdir. Bu esa, o‘z navbatida, ayollar mehnatining samaradorligini oshirish, ularning 
kasbiy va shaxsiy rivojlanishi uchun qulay sharoitlar yaratish hamda oila institutini 
mustahkamlashga xizmat qiladi.

